
GJE - Hoofstuk 186 - Miriam die Migdoliet
[8] Maar die Romein sé vir haar: 'Luister, liewe jong vrou!
Ons Romeine het 'n ou spreekwoord wat lui: ‘As die
dokter daarby is, kan jy niks oorkom nie!' En hier het ons
'n Opperdokter, en daarom kan jy ook ter ere van Hom
wel “n beker leegdrink!'
[9] Toe sé die jong vrou: 'As ek weet dat ek Hom eer kan
bewys deur die wyn te drink, sal ek alle sakke in die hele
Palestina wil leegdrink en dan vir Hom sterwe; maar ek
weet, dat ek deur die drink van wyn Sy eer nie in die
minste vergroot nie. Omdat Hy deur alle magte van die
hemel en van die natuur van hierdie aarde ten hoogste
geéer word, is naas die hoogste eer, my eer soveel as niks,
en daarom drink ek nie nou die wyn so nie; maar ek drink
die wyn uit liefde vir Hom en ook vir u, goeie manne uit
Rome! En laat daarom hierdie beker vol wyn soveel
beteken as: My hart is slegs vir Hom, en my agting vir u
almal!’
[10] Na hierdie goeie toespraak drink sy die beker leeg,
staan van haar sitplek op, kom na My toe en sé: 'O groot
Meester, laat "n onwaardige jong vrou die soom van U
kleed aanraak en soen om haar hart daardeur ietwat te
verlig!'
[11] Daarna kniel sy neer, gryp die soom van My
gewaad en soen dit talle kere, maak dit nat met haar
trane en kon dit toe gladnie meer loslaat nie.
[12] "n Paar leerlinge protesteer en sé: 'Maar Meester,
jaag haar tog weg; sy maak U goeie klere vuil!'
[13] Ek sé: 'Waaroor bekommerd julle julleself! As Ek dit
goed vind, waarom vind julle dit dan nie goed nie?! Sy
was 'n sondares, is nou "n ware boetvaardige vrou en
het My juis daarom liewer as baie regverdiges wat geen
behoefte het om boete te doen nie.
[14] Kyk, daar was eens 'n mens wat honderd skape
gehad het! En op 'n keer verdwaal daar op die groot
weiveld "n skaap in die bossies. Toe hy die aand sy skape
tel, merk hy dat daar 'n skaap makeer. Hy dink nie lank
nie, laat die nege-en-negentig skape staan en gaan gou
die verlore skaap soek. En toe hy dit na 'n lang en
inspannende gesoek gevind het, neem hy hom van
blydskap op sy skouers en dra hom na die huis. Toe hy
weer by die ander nege-en-negentig kom, verheug hy
hom meer daaroor oor hom wat geseénd teruggevind is
as oor die nege-en-negentig wat nooit soek was nie.
[15] En kyk, so sal daar ook in die hemel meer vreugde
wees oor één sondaar wat waaragtig boete doen, as

[16] So was daar ook 'n vrou wat van haar geld 'n
stuiwer verloor het. Sy het baie getreur oor die verlore
stuiwer, het dadelik “n lamp aangesteek en hom gesoek
totdat sy hom teruggevind het. Toe sy die stuiwer
teruggevind het, nooi sy haar bure uit, en gee ‘n maaltyd
om hulle ook in haar groot vreugde te laat deel.

[17] Kyk, dit sal ook in die hemel gebeur wanneer 'n
sondaar hom deur ware boetdoening laat terugvind het!
Want die engele van God sien altyd Sy aangesig, let goed
op die doen en late van die mense en is uitermatig bly
wanneer ‘n mens uit homself die sonde loslaat en hom in
al sy doen en late na God rig.

[18] En daarom verheug Ek Myself ook oor hierdie
sondares wat haar nou vir altyd van haar sonde
afgewend het; en sy is ook bly dat sy haar egte en ware
heil gevind het. Laat sy daarom haar vreugde geniet!’

Hierdie skaap wat verlore is, is Dogter van Sion/
Migdoliet wat deur ons Meester gesoek word, totdat
hy haar vind en in die hemelse sfere sal daar groot
blydskap wees wanneer hierdie skaap weer terug in
die Vaderhuis is. Dit was ook hierdie verlore Migdoliet
aan wie ons Meester Homself EERSTE vertoon het na
Sy opstanding. Sy was egter nog onsuiwer — vertoef
nog in die woestyn, besig met suiwering — maar
belangrik is dat dit sy was wat by Sy graf gestaan en
ween het oor die verlies van haar Losser, soos die
weduwee wat haar geldstuk verloor het, 'n lamp
opgesteek het en dit gevind het. Die lamp was die
liefde in haar hart vir ons Meester, wat die ENIGSTE
waarborg is om Hom in jou hart te vind.

Migdol/Skaapstoring uit Miga 4
Die volgende gedeelte in Miga 4 handel oor die Dogter
van Sion wat as 'n Skaapstoring beskryf word, waar-
heen die vroeé heerskappy , die Melgisédek-orde sal
kom. Ons sal gedeeltes van Miga 4 behandel.

4 EN aan die einde van die dae sal die berg van die

Huis van JaHWeH vasstaan op die top van die berge en
verhewe wees bo die heuwels, en die volke sal na hom
toestroom.

2 En baie nasies sal heengaan en sé: Kom, laat ons optrek
na die Berg van JaHWeH en na die Huis van die Elohey
van Jakob, dat Hy ons in Sy Weé kan leer en ons in Sy
Paaie kan wandel. Want uit Sion sal die Wet uitgaan en
die Woord van JaHWeH uit Jerusalem. [leshajaH 2:3]

oor nege-en-negentig regverdiges wat nooit boete hoef
te gedoen het nie!

Ook die volgende verhaal/gelykenis verwys na Maria
Migdol/Sion wat in die toekoms by haar Meester se
graf sal staan en huil omdat sy gedink het dat sy Hom
verloor het, maar nadat sy haar lamp/liefde
aangesteek het vir Hom, het Hy Homself EERSTE aan
haar openbaar by die graf.

Hierdie gedeelte verwys na die eindtyd, waar die Berg
Sion reeds opgerig sal wees as die Huis van Jakob,
waar wetgewing en woord sal uitgaan, dus vanuit die
reeds opgerigte Melgisédek-orde uit Sion, wat
inmiddels ook verwys na die gesuiwerde en geres-
toureede Skrif wat ons nou as DIE LEWENDE WOORD
JaHshua in ons midde het.. Dit is dieselfde berg as die
in Openbaring 14 waar die eerstelinge, die 144 000,




regeer as Sion met die Woord uit die Nuwe Jerusalem,
die Nuwe Leer, die gerestoureerde Skrif.
6 In dié dag, spreek JaHWeH, wil Ek versamel die wat
kreupel is, en bymekaarmaak wat verdryf was, en die wat
Ek kwaad aangedoen het.
7 Dan sal Ek die wat kreupel was, tot ‘n oorblyfsel maak
en wat ver verwyder was, tot ‘'n magtige nasie. En
JaHWeH sal Koning wees oor hulle op die Berg van Sion,
van nou af tot in ewigheid.
Hierdie versameling van diegene wat kreupel was stel
Maria/Migdoliet voor in haar sondige/kreupel toe-
stand, wat versamel word, gebring word na JaHWe-
shua se voete om die soom van Sy kleed aan te raak
vir genesing.
8 En U, Toring van die skape (nou MIGDOLiet), Vesting
van die Dogter van Sion, na Jou sal dit kom, ja, die
vroeére heerskappy sal kom, die Koningskap vir die
Dogter van Jerusalem. [Spreuke 18:10; Hooglied van Salomo 4:4]
Hier kom die eksplisiete belofte vir die Migdol-dogter
wat gesuiwer is, naamlik dat sy die Koningskap sal
ontvang, die Melgisédek-orde, as klein skaapstoring,
deel van JaHWeshua, die Groot Skaapstoring, wanneer
eenwording in gees plaasvind, oftewel, wanneer
JaHWeéshua in Sion/Migdoliet se harte kom woon. Die
wedergeboorte word in die volgende verse beskrywe,
weereens as "h vrou wat in barensnood verkeer, soos
beskryf in Openbaring 12 en

Jesaja 66:9-10.
9 Waarom skreeu Jy nou so hard? Is daar geen koning in
Jou nie? Of het Jou raadgewer omgekom, sodat smart

Jou aangegryp het soos van Een wat baar? [psaim 61;
Openbaring 12]

10 Krimp inmekaar en bring voort, o Dogter van Sion,
soos Een wat baar! Want nou sal Jy die Stad verlaat en
op die veld gaan woon; en Jy sal in Babel aankom - dddr
sal Jy gered word, dddr sal JaHWeH Jou verlos uit die
handpalms van Jou vyande. [DaniEl 3:1; 4:30]
Openb 12:4-5

en sy stert het die derde van die Sterre van die Hemele
meegesleep en hulle op die Aarde gegooi. En die Draak
het gestaan voor die Vrou wat op die punt was om te

baar, sodat hy Haar kind sou verslind sodra Sy gebaar
het. [leshaJaH 21:3]

Rev 12:5 En Sy het 'n manlike Kind gebaar, wat al die
nasies met ‘n Septer van Yster sou regeer; en Haar Kind is
weggeruk na die Elohim en Sy Troon.

Die fisiese trek uit die moderne Egipte

Uit voorafgaande is dit duidelik dat daar groepe en
individue sal wees wat tans (Desember 2025) in Suid-
Afrika is en wat in verskillende stadiums van trek in die
gees is. Party is nog in Egipte, maar oppad Migdol
(Koningsorde) toe, ander het al daar aangekom, en
ander is alreeds Migdol.

Hoe gaan hierdie versameling georden kan plaasvind,
indien dit nie ook fisies by ‘n versamelingspunt gaan
plaasvind nie. Ons beweeg in "n tydvak in, nadat die
geweldige natuurkatastrofe plaasgevind het, waar alle
kommunikasie en verbinding tot niet sal wees. Paaie
sal onbegaanbaar en gevaarlik wees, telekommu-
nikasie sal nie bestaan nie, die oorblywende mense sal
verward rondhardloop en oorlewingsmiddele soek.
Hoe gaan hierdie versameling dan plaasvind en waar
gaan almal bymekaarkom? In die gees weet ons nou
dat ons by Migdol/JaHWeéshua sal bymekaarkom,
oftewel dat ons Hom in ons harte moet hé. Maar wat
van die fisiese, hoe gaan mense in verwoeste stede,
met skreeuende mal hordes barbare met pangas om
hulle, nou regkom met Migdol in hulle harte alleenlik?
Daar sal “n trek moet plaasvind. Migdol in die hart, stel
die eerste Pasga voor, waar slegs diegene met die
bloed van die Lam aan die deurposte van hulle harte,
gekies sal word, anders gestel, beskerm sal word om
na die eerste stop voor die Rooisee, naamlik die fisiese
Migdol te gaan. Hiervoor het ons die volgende
interessante profesieé ontvang van ons wonderlike
JaHWeshua Self.



